Kaxabu

kalu hateken ahan makawas yaku a hinis:

iu ini kasibat yamy a akéhan talima a ahan

alia alia pahaihén talima ka ima a saw

ka muamut ohoza a saw tudesugun

yamy hapet kasibat yamy a aliali iu akéhan kaxabu a ahan

iu ini siaadaw kawas lia liaka yamy a ahan ka pidukedu di dalum

Apuapuwan a mikiliw

Bauké Bauké.

ima maaxala yaku?

Bauké Bauké.

ima pai siw?

ki imu! imu! niam a apuapuwan.

imu kikiliw yaku mupuza di eten.

imu kikiliw yaku a zaazakay di nimu a daan.
takita’i layaku a hinaw iak ni Kaxabu.
hakezeng a saw ka makadadaxe u Kaxabu a ahan maki kinabazabaza.
patulay Aiyan araway ni pasukuan ohoza.

luzuaxen ki bakabak maki tulikan ka zazangaw u nisiw a atetelet.
paatu’un u nimu a ilalenga kakawas maku kekelay.

eten a halut-babu ka maiyayat ini mexesek na.

héhép ni kahukahuyan maki axung ka ini museket na.

ka nimu a langat......

pikadun iu pulisalisat lia ki Kaxabu dadua.

ana paxa’ihén ima pai yami.

pakatikayapu yami ki Kaxabu a saw.

Kaxabu a langat ka pulisalisat minang.

Ka, kiliwen nimu ki yaku ka mausay mulubulup u nimu a hinis.
Kaxu ohoni, yaku ka maakinakaw muzakay di nimu a daan.

